Coop. Monte Cabalar

MONTES SOSTIBEIS

MONTE CABALAR:
A XESTION DE BIOMASA CON GANDO CAPRINO € EQUINO

Egoas pacendo no monte.

A CABRA E A BESTA COMO
PROCESADORAS DOS RECURSOS
PASTABEIS DOS MONTES

Se, anifados, observamos o cagallén
dun cabalo, descubriremos fibra de toxo
fermentando, o que desde a nosa pers-
pectiva técnica seria unha procesadora
de biomasa que, a través da fermenta-
cion bacteriana, transforma celulosa,
indixeribel para nds, en proteina animal,
visto agora coa nosa perspectiva de
consumidores finais dentro da cadea
trofica. O pastoreo con aproveitamento
dos recursos dos montes €, pois, para-
digma da sustentabilidade: xestiona a
biomasa arbustiva transformando a
enerxia solar en proteinas, sen custos de
producion e sen consumo de enerxia no
proceso de transformacion.

A besta e a cabra son excelentes
especies lignivoras -as Unicas capaces
de dixerir o toxo- que procesaron tradi-
cionalmente biomasa, favorecendo a
aparicion da vexetacion herbacea e,
polo tanto, doutras especies de gando

mais esixentes, e fornecendo aos foga-
res de alimento, forza tractora e trans-
porte. Hoxe, o desenvolvemento da sua
explotacion extensiva € un xeito de
garantir unha xestion sustentabel dos
montes. Esta aptitude fai que sexan
especies pioneiras nun proceso de rein-
troducion de gando, recuperacion do
monte e rexeneracion de pastos de
maior calidade.

CATRO ANOS APRENDENDO CON
CABRAS E BESTAS

Polo seu caracter de especies pionei-
ras, iniciamos con elas a nosa experien-
cia de unidade de xestion a través
dunha cooperativa de explotacion
comunitaria dos recursos dos montes
(Monte Cabalar) para superar o abando-
no, conter os lumes e valorizar o monte.
Como tiflamos cargas lefiosas de toxo e
—puntualmente- de xesta moi elevadas,
de 30t até mais de 50t por Ha, enceta-
mos en febreiro de 2007 un programa de
rozas e de pequeneiras manchas de

lumes prescritos co obxectivo de favore-
cer o retofiado e empradizado.

Os primeiros rabafios de cabras e
bestas introducimolos a comezos de
2007. Traballamos con diferentes tipos
de subparcelas e diferentes cargas;
fomos vendo capacidade de penetracion
e aproveitamento do mato; comproba-
mos o estado de carnes, a fertilidade e o
crecementos en funcion da porcentaxe
de pasto herbaceo e arbustivo, ou da
masa lefiosa. Condicionados polos ren-
dementos da explotacion, pasamos dun
manexo inicial que primaba o control do
mato, a primar o estado do rabaiio.

APTITUDES PASCICOLAS DA CABRA

A cabra ramallea nos gromos e esto-
na os talos, controlando moi ben comu-
nidades de uz, carqueixa, xestas ou sil-
vas. Porén, non da comido os gromos de
toxo (U. europaeus) ao comezar a ligni-
ficacion (aproximadamente ao mes) e
tampouco estona os seus tecidos vascu-
lares.

Por outra banda, a cabra mostra un
comportamento no pastoreo moi inde-
pendente e disperso, o que lle provoca
problemas ao pastor e facilita o ataque
de depredadores como o lobo, que asi
pode eludir a presenza dos mastins. Os

cabritos sofren ademais predacion de
raposos, aves € xinetas.

A cabra realiza un pastoreo precipi-
tado e moi selectivo, cun ciclo que vai
da busca ao consumo e a diversificacion,
procurando o equilibrio entre enerxia e
proteina. Ainda que as proporcions entre
herbaceo e arbustivo oscilan en funcion
das esixencias fisioldxicas, en xeral,
mais da metade da sua inxesta € arbus-
tiva. Porén leva mal as rotacions con
cargas elevadas en zonas de dominancia
arbustiva, xa que a reducion do aporte
proteico ou a presenza de especies indi-
xestas afecta ao estado xeral de vitali-
dade e incide no nimero de abortos.

E moi esixente, cun manexo comple-
X0 que require persoal entregado, sobre
todo nas parideiras. O control no pasto
¢ dificil, non respecta os peches con
risco de producirense baixas ao ficaren
enganchadas nas mallas. Tamén lle
afectan moito as borrascas persistentes,
os ventos, a humidade e os solos empo-
zados, e comprelle refuxio para o inver-
no e cando as choivas. Mais ten unha
rendibilidade alta, porque o cabrito é
moi demandado e aprezado.

O cabalo de monte ou do pais esta
perfectamente adaptado ao monte
atlantico, cun clima hiperhumedo e
ventoso e unha vexetacidn composta
case exclusivamente por toxo. Ainda
que tamén necesita pastos herbaceos
en funcidon das esixencias fisioldxicas
(xestacion, lactancia), soporta unha
inxesta —proporcional ao peso corpo-
ral- maior de toxo que a cabra e tem-
padas maiores cunha dieta exclusiva de
toxo. Cando se traballa con cargas ele-

Comparativa entre cabra e cabalo: nivel de control de vexetacion.
* Fai referencia a plantacions florestais novas

vadas € capaz de dixerir toxo xa ligni-
ficado reducindoo notoriamente, o que
logo repercutira no seu estado xeral.

Tamén exerce maior control pola
sua talla, peso e pisada, e ten mais
capacidade de penetracion nas grandes
masas. Sofre bastante a predacion do
lobo, ainda que pode chegar a desen-
volver defensas moi eficaces.

Non ten esixencias, non require
atencions e ten un manexo basico. O
control do cabalo no pasto € sinxelo e
barato. O gran condicionante para o
sector equino ¢ a falta de demanda de
carne de poldro e de circuitos para a

Efecto do control a través de pastoreo de comunidades de toxo en solos tipo ranker.

sta comercializacién, polo tanto a sua
produtividade é moi baixa ou nula.

0 resultado no control do toxo varia
en funcion da especie, toxo arnal (Ulex
europaeus) e toxo femia (U. gallii), mais
para as duas € maior o que realiza o
cabalo; sobre toxo arnal o control da
cabra é baixo e o do cabalo é medio;
sobre o toxo femia, a cabra ten un con-
trol medio e o cabalo, alto.

O fento non ¢ apetecibel para nin-
gunha das especies, en todo caso o
control € consecuencia do efecto de
pisado, que € maior no caso do cabalo.

Para o resto das especies arbustivas
-xestas, piornos, codesos, silvas, uces,
queirugas, carqueixas..— € sempre
maior o control que realiza a cabra.
Como tamén €, ainda que agora en
sentido negativo, o dano que pode rea-
lizar en plantacidns florestais novas.

Segundo a nosa experiencia e
manexo, consideramos que na Galiza
atlantica (ao oeste da dorsal galega),
por clima e vexetacion maioritaria de
toxo, o cabalo é mais eficaz para o pas-
toreo no monte, razén pola que tradi-
cionalmente a maioria dos équidos en
liberdade se situan nos macizos litorais.
Asemade, a cabra adaptase mellor nos
macizos centrais e orientais (ao leste
da dorsal) por clima mais seco e por
presenza dunha vexetacion mixta de
uz, carqueixa, toxo, etc., motivo,
tamén, polo que os maiores e mellores
rabafios de cabras se mantefien na
zona oriental.

